	«Bereke Bank» АҚ-да сыбайлас жемқорлықтың алдын алу және оған қарсы іс-қимыл бойынша 
негізгі шаралар мен жұмыс бағыттары
· Сыбайлас жемқорлыққа қарсы іс-қимыл Банктің уәкілетті органдары мен қызметкерлерінің өз уәкілеттіктері аясында келесілер бойынша қызметінен білінеді:
1) кез келген түрдегі сыбайлас жемқорлыққа төзбеушілікті қалыптастыру;
2) сыбайлас жемқорлыққа қарсы іс-қимыл саласында корпоративтік және әлеуметтік жауапкершілікті қалыптастыру;
3) сыбайлас жемқорлықтың алдын алу;
4) сыбайлас жемқорлыққа қарсы күресу - сыбайлас жемқорлықты анықтау, алдын алу, тойтару, ашу және тергеу;
5) сыбайлас жемқорлық салдарын төмендету және/немесе жою;
6) сыбайлас жемқорлыққа жол берген тұлғаларды жауапкершілікке тарту. 
· Банкте сыбайлас жемқорлықты анықтау, бағалау және оны жасау қаупін азайту мақсатында келесі негізгі тәсілдемелер қолданылады:
1) сыбайлас жемқорлық іс-әрекетінің туындау қаупін басқару кезінде тиісті бақылауды қамтамасыз ету;
2) сыбайлас жемқорлық іс-әрекеттерінің фактілері немесе сыбайлас жемқорлық іс-әрекеттерін жасауға көндіру мақсатында қызметкерлерге жүгінудің кез келген жағдайлары туралы келіп түскен кез келген ақпаратты бағалау және өңдеу;
3) Банк қызметкерлеріне Банктегі жұмысымен қатар үшінші тұлғалардың жарғылық капиталына және/немесе басқару органдарына қатысуға шектеу қою;
4) Банктің лауазымды тұлғаларына және басқарушы лауазымдарға үміткерлеріне заңнамамен және/немесе еңбек келісімдерімен белгіленген тиісті талаптарды қою;
5) сыйлықтармен және өкілдік шығыстармен жұмыс істеу ережелерін белгілеу; 
6) Банктегі мүдделер қайшылығын, оның ішінде әлеуетті шиеленісті реттеу және болдырмау мақсатында ақпаратты ашу тәртібін белгілеу;
7) Банк жасайтын барлық төлемдерді толық және дұрыс есепке алуды және құжаттауды жүргізу;
8) Банктің контрагенттерін бағалау, талдау және іріктеу рәсімдерін, сондай-ақ олармен өзара іс-қимыл ережелерін белгілеу; 
9) Банктің бір қызметкеріне сыбайлас жемқорлыққа қарсы іс-қимыл бойынша шараларды дайындау, іске асыру және іске асырылуын бақылау үшін жауапкершіліктің жүктелуіне жол бермеу мақсатында бақылау рәсімдерін енгізу;
10) Банкте мүдделер қайшылығының туындағаны/сыбайлас жемқорлық іс-әрекеті туралы хабарланған жағдайда Банк қызметкерлерінің қорғаныс шараларын қамтамасыз етуі;
11) сыбайлас жемқорлыққа қарсы саясат қағидалары мен талаптарын Банктің барлық қызметкерлерінің назарына жеткізу;
12) қызметкерлерді сыбайлас жемқорлыққа қарсы іс-қимыл саясатының негізгі ережелері бойынша міндетті оқыту және артынан тестілеу жүргізу;
13) ішкі нормативтік және ұйымдық-өкімдік құжаттарға және Банк жасауға жоспарлаған шарттарға сыбайлас жемқорлыққа қарсы сараптамаларды жүргізу;
14) сыбайлас жемқорлық жасаған тұлғаларды жауапкершілікке тарту;
15) Банк кызметінің ашықтығы және жариялығы (құпия ақпаратты таратумен байланысты шектеулер есебімен).
· Банк бөлімшелерінің басшылары қызметкерді бағалау, ынталандыру және қызметкердің орнын ауыстыру кезінде Банкте белгіленген сыбайлас жемқорлыққа қарсы іс-қимыл бойынша талаптар есебімен қызметкердің өз міндеттерін ұзақ, мінсіз және нәтижелі атқаруы туралы ақпаратты назарға алады. 



